
KUN TARTIBI:

O‘zbekiston Respublikasining “O‘zbekiston Respublikasi Prezidenti 
Administratsiyasi to‘g‘risida”gi Konstitutsiyaviy Qonunining mazmun-

mohiyatini Iqtisodiyot va moliya vazirligi markaziy apparati xodimlariga 
yetkazish hamda O‘zbekiston Respublikasi Bosh vazirining 2026-yil 

 20-avgustdagi 12/1-2666, 12/2-225-son topshirig‘ini amalga oshirish bo‘yicha 
chora-tadbirlar belgilash to‘g‘risida

__________________________________________________________________ 
(Kuchkarov, Norqulov, Xaydarov, Fazilkarimov, Mustafayev, Abidxadjayev, 

Sadullayev, Qurbonov, Karshibayev, Maxmudov, Umarova)
 

I. O‘zbekiston Respublikasining “O‘zbekiston Respublikasi Prezidenti
Administratsiyasi to‘g‘risida”gi Konstitutsiyaviy Qonunining mazmun-
mohiyatini Iqtisodiyot va moliya vazirligi markaziy apparati xodimlariga
yetkazish. 

Majlisni raislik qiluvchi – Iqtisodiyot va moliya vaziri D. Kuchkarov kirish
so‘zi bilan ochib, “O‘zbekiston Respublikasi Prezidenti Administratsiyasi
to‘g‘risida”gi Konstitutsiyaviy Qonunning qabul qilinishidan maqsad va uning
mazmun-mohiyati haqida tushuncha berib o‘tdi. Shuningdek, O‘zbekiston
Respublikasi Vazirlar Mahkamasi mas’ul xodimi A. Annakulov o‘zining kirish



so‘zida mazkur Konstitutsiyaviy Qonunning qabul qilinish zarurati va uning asosiy
ahamiyati yuzasidan o‘z mulohazalarini bildirdi.

Xususan, Administratsiya – Prezident faoliyati va Konstitutsiyaviy
vakolatlarini tashkiliy, huquqiy va tahliliy jihatdan ta’minlovchi yagona
konstitutsiyaviy institut hisoblansa-da, davlat organlari bilan munosabatlarda uning
faoliyatini qonun bilan tartibga solish bo‘yicha huquqiy bo‘shliq mavjud bo‘lgani,
endilikda yangi qonun bilan ushbu masalalar tartibga solingani alohida qayd etildi. 

Konstitutsiyaviy Qonunning maqsadi – O‘zbekiston Respublikasi Prezidenti
Administratsiyasining (bundan buyon matnda “Administratsiya” deb yuritiladi)
faoliyatini tartibga solishdan iborat ekanligi, ushbu Konstitutsiyaviy Qonun bilan
Prezidentning konstitutsiyaviy vakolatlarini tashkiliy, huquqiy va tahliliy jihatdan
ta’minlashning mustahkam qonunchilik asosi yaratilganligi ma’lum qilindi. 

Shuningdek, Konstitutsiyaviy Qonunning 17-moddasiga asosan,
Administratsiyaning O‘zbekiston Respublikasi Vazirlar Mahkamasi va uning
bo‘ysunuvidagi davlat organlari hamda tashkilotlari bilan aloqalari to‘g‘risida
atroflicha tushuntirishlar berildi. 

Jumladan, Administratsiyaning O‘zbekiston Respublikasi Prezidenti
farmonlari, qarorlari, farmoyishlari va topshiriqlarining ijrosini tashkil etish
doirasida Vazirlar Mahkamasi hamda uning bo‘ysunuvidagi davlat organlari va
tashkilotlarining idoralararo hamkorligini muvofiqlashtirishi, mazkur hujjatlarning
ijrosini monitoring qilishi va nazoratini tashkil etishi;

O‘zbekiston Respublikasi Prezidentining O‘zbekiston Respublikasi xalqiga
hamda Oliy Majlisiga murojaatnomasida bayon etilgan topshiriqlarning Vazirlar
Mahkamasi va uning bo‘ysunuvidagi davlat organlari hamda tashkilotlari
tomonidan samarali ijro etilishini ta’minlash chora-tadbirlarining monitoringini
tashkil etishi;

O‘zbekiston Respublikasi Prezidentining respublika ijro etuvchi hokimiyat
organlarini tuzish hamda tugatish, ularning rahbarlarini qonunchilik hujjatlariga
muvofiq lavozimga tayinlash va lavozimidan ozod etish, respublika ijro etuvchi
hokimiyat organlarining hujjatlarini to‘xtatish, bekor qilish bo‘yicha vakolatlarini
tashkiliy, huquqiy va tahliliy jihatdan ta’minlashi;

milliy rivojlanish strategiyalari, davlat dasturlari va milliy loyihalarning
respublika ijro etuvchi hokimiyat organlari tomonidan amalga oshirilishi bo‘yicha
monitoringni tashkil etishi;

Vazirlar Mahkamasi va uning bo‘ysunuvidagi davlat organlari hamda
tashkilotlari faoliyati samaradorligini tahlil qilishda ishtirok etishi;

O‘zbekiston Respublikasi Prezidenti ishtirokida o‘tkaziladigan Vazirlar
Mahkamasi faoliyatiga oid yig‘ilishlar va muhokamalarning tashkiliy, huquqiy va
tahliliy jihatdan tayyorlanishini ta’minlashi;

O‘zbekiston Respublikasi Bosh vaziri tomonidan kadrlar siyosatiga oid
takliflarning O‘zbekiston Respublikasi Prezidentiga qonunchilik hujjatlariga
muvofiq taqdim etilishini ta’minlashi;

Administratsiya Rahbari yoki Administratsiyaning vakolat berilgan mansabdor
shaxsi Vazirlar Mahkamasi, uning Rayosati, komissiyalari, kengashlari, davlat



organlari va tashkilotlarining hay’atlari hamda boshqa kollegial organlari
majlislarida o‘z fikr va mulohazalari bilan ishtirok etishga haqli ekanligi qayd etildi.

Shuningdek, xalqaro amaliyotda Prezident faoliyatini ta’minlovchi institutning
huquqiy maqomi qonun darajasida belgilanishi davlat boshqaruvining institutsional
standarti hisoblanishi va mazkur Konstitutsiyaviy Qonun Prezidentlik institutining
huquqiy asoslarini mustahkamlashi hamda davlat organlari o‘rtasidagi uzviy
hamkorlikni ta’minlashi bayon etildi. 

Seminar-o‘qish jarayonida Konstitutsiyaviy Qonunning mazmun-mohiyati,
Administratsiya faoliyatining asosiy prinsiplari va uni shakllantirish, asosiy
vazifalari hamda vakolatlari, Administratsiya Rahbarining huquqiy maqomi va
uning vakolatlari hamda Respublika davlat idoralari hamda vazirliklari bilan o‘zaro
hamkorligi bo‘yicha tushunchalar batafsil yoritildi. 

Bundan tashqari, markaziy apparat xodimlariga Konstitutsiyaviy Qonun bilan
O‘zbekiston Respublikasining ayrim qonun hujjatlariga kiritilgan o‘zgartirish va
qo‘shimchalar to‘g‘risida tushunchalar berildi. 

 
II. O‘zbekiston Respublikasining “O‘zbekiston Respublikasi Prezidenti

Administratsiyasi to‘g‘risida”gi Konstitutsiyaviy Qonunida belgilangan
vazifalar hamda O‘zbekiston Respublikasi Bosh vazirining 2026-yil
 20-avgustdagi 12/1-2666, 12/2-225-son topshirig‘ini amalga oshirish bo‘yicha
chora-tadbirlar belgilash to‘g‘risida. 

Konstitutsiyaviy Qonunning mazmun-mohiyatini yetkazish
yuzasidan seminar-o‘qish yakunlangach, majlisga raislik qiluvchi Iqtisodiyot va
moliya vaziri D. Kuchkarov tomonidan  O‘zbekiston Respublikasining
“O‘zbekiston Respublikasi Prezidenti Administratsiyasi to‘g‘risida”gi
Konstitutsiyaviy Qonunida belgilangan vazifalar ijrosini ta’minlash bo‘yicha
tasdiqlangan chora-tadbirlar rejasiga asosan vazirlik tarkibiy bo‘linmalari
rahbarlariga normativ-huquqiy hujjatlarni xatlovdan o‘tkazish, ushbu (idoraviy)
hujjatlarni Konstitutsiyaviy Qonunga muvofiqlashtirish bo‘yicha qayta ko‘rib
chiqish, zaruratga ko‘ra, tegishli normativ-huquqiy hujjatlar loyihalarini ishlab
chiqish hamda manfaatdor vazirlik va idoralar bilan kelishish yuzasidan vazifalar
belgilandi. 

O‘zbekiston Respublikasining “O‘zbekiston Respublikasi Prezidenti
Administratsiyasi to‘g‘risida”gi Konstitutsiyaviy Qonunida belgilangan vazifalar
ijrosini sifatli ta’minlash maqsadida Hay’at majlisi 

 
Q A R O R    Q I L A D I: 

 
1. Iqtisodiyot va moliya vazirligi markaziy apparati tarkibiy tuzilmalari

rahbarlariga: 
Konstitutsiyaviy Qonunning mazmunidan kelib chiqib, sohaga oid qabul

qilingan normativ-huquqiy hujjatlarga zaruratga ko‘ra, O‘zbekiston
Respublikasining “Normativ-huquqiy hujjatlar to‘g‘risida”gi Qonuni 46-moddasiga

IJRO.GOV.UZ tizimi orqali ERI bilan tasdiqlangan, Hujjat kodi: UM74096178



asosan o‘zgartirish va qo‘shimchalar kiritish yuzasidan tegishli normativ-huquqiy
hujjat loyihasini ishlab chiqish choralari ko‘rilsin. 

Bunda: 
2026-yil 10-sentabrga qadar sohaga oid normativ-huquqiy hujjatlar

xatlovdan o‘tkazilsin;
2026-yil 25-sentabrga qadar zaruratga ko‘ra, tegishli normativ-huquqiy

hujjatlar loyihalarini ishlab chiqish hamda manfaatdor vazirlik va idoralar bilan
kelishish masalasi ko‘rib chiqilsin;

2026-yil 10-oktabrga qadar zaruratga ko‘ra, tegishli normativ-huquqiy
hujjatlar loyihalarini Vazirlar Mahkamasiga kiritish masalasi ko‘rib chiqilsin; 

Konstitutsiyaviy Qonunning mazmunidan kelib chiqib, qabul qilingan ichki
idoraviy hujjatlarga zaruratga ko‘ra o‘zgartirish va qo‘shimchalar kiritish bo‘yicha
ichki idoraviy hujjat loyihasi ishlab chiqilsin. 

Bunda: 
2026-yil 10-sentabrga qadar qabul qilingan idoraviy normativ-huquqiy

hujjatlar xatlovdan o‘tkazilsin;
2026-yil 25-sentabrga qadar zaruratga ko‘ra, idoraviy normativ-huquqiy

hujjatlar Konstitutsiyaviy Qonunga muvofiqlashtirilgan holda qayta ishlab
chiqilsin.

2. Yuridik departament boshlig‘i (S. Qo‘ychiyev) 2026-yilning 28-avgustiga
qadar Konstitutsiyaviy Qonunning ijrosini tashkil etish bo‘yicha amalga oshirilgan
ishlar va o‘tkazilgan seminar-o‘qishlar natijalari yuzasidan Vazirlar Mahkamasiga
axborot kiritilishini ta’minlasin. 

3. Ijro apparati (S. Hamroyev) Konstitutsiyaviy Qonunning ijrosini tashkil
etish bo‘yicha amalga oshirilgan ishlar yuzasidan ijro holati to‘g‘risidagi
ma’lumotlarning “Ijro.gov.uz” tizimi orqali o‘z vaqtida taqdim etilishi ustidan
qat’iy nazoratni amalga oshirsin. 

 
Hay’at raisi D. Kuchkarov
 



Iqtisodiyot va moliya vazirligining 

2026-yil «27» avgustdagi 

4- son hay’at qaroriga ilova 

 

“O‘zbekiston Respublikasi Prezidenti Administratsiyasi to‘g‘risida”gi O‘zbekiston Respublikasining  

2026-yil 14-avgustdagi O‘RQ–1166-son Konstitutsiyaviy Qonunini amalga oshirish bo‘yicha 

CHORA-TADBIRLAR REJASI  

 

T/r Chora-tadbirlar nomi 

 

Amalga oshirish mexanizmi Ijro muddati Mas’ul ijrochilar 

1. Sohaga oid normativ-

huquqiy hujjatlarni ushbu 

Konstitutsiyaviy Qonunga 

muvofiqlashtirish bo‘yicha 

qayta ko‘rib chiqish. 

1. Amaldagi normativ-huquqiy 

hujjatlarni xatlovdan o‘tkazish. 

 

2. Zaruratga ko‘ra, tegishli normativ-

huquqiy hujjatlar loyihalarini ishlab 

chiqish hamda manfaatdor vazirlik va 

idoralar bilan kelishish. 

 

3. Zaruratga ko‘ra, tegishli normativ-

huquqiy hujjatlar loyihalarini Vazirlar 

Mahkamasiga kiritish.  

2026-yil 15-sentabr 

 

 

2026-yil 1-oktabr 

 

 

 

 

2026-yil 14-oktabr 

Vazirlikning tarkibiy 

tuzilmalari hamda tizim 

tashkilotlari 

 

Yuridik departament 

2. Vazirlik tomonidan qabul 

qilingan idoraviy normativ-

huquqiy hujjatlarni ushbu 

Konstitutsiyaviy Qonunga 

muvofiqlashtirish. 

1. Idoraviy normativ-huquqiy 

hujjatlarni xatlovdan o‘tkazish.  

 

2. Zaruratga ko‘ra, tegishli idoraviy 

normativ-huquqiy hujjatlar loyihalarini 

Konstitutsiyaviy Qonun asosida qayta 

ishlab chiqish yoki bekor qilish.  

2026-yil 15-sentabr 

 

 

2026-yil 14-oktabr 

 

Vazirlikning tarkibiy 

tuzilmalari hamda tizim 

tashkilotlari 

 

Yuridik departament 

3. Vazirlikning markaziy 

apparat, hududiy va tizim 

tashkilotlari xodimlariga 

1. Konstitutsiyaviy Qonunning 

maqsad va vazifalari, mazmun-

mohiyatini yetkazishga qaratilgan 

2026-yil 27-avgust 

 

 

Vazirlikning tarkibiy 

tuzilmalari hamda tizim 

tashkilotlari 



Konstitutsiyaviy Qonunning 

maqsad va vazifalari, 

mazmun-mohiyatini 

yetkazishga qaratilgan 

mavzuli seminar-o‘qishlar 

o‘tkazish. 

mavzuli seminar-o‘qishlar reja-

grafigini tasdiqlash. 

 

2. Reja-grafikka muvofiq seminar-

o‘qishlar o‘tkazish. 

 

3. Seminar-o‘qishlar natijalari 

bo‘yicha batafsil ma’lumotlarni 

Vazirlar Mahkamasiga taqdim etish.  

 

 

 

2026-yil 11-sentabrga 

qadar 

 

2026-yil 14-sentabr 

 

Inson resurslarini 

rivojlantirish va 

boshqarish 

departamenti 

 

Yuridik departament 

4. Konstitutsiyaviy 

Qonunning mazmun-

mohiyati va ahamiyati 

yuzasidan keng tushuntirish 

ishlarini olib borish. 

1. Reja-grafik ishlab chiqish va 

tasdiqlash.  

 

2. Reja-grafikni amalga oshirish.  

2026-yil 3-sentabr 

 

 

Reja-grafikka muvofiq 

 

Vazirlikning tarkibiy 

tuzilmalari hamda tizim 

tashkilotlari 

 

Axborot xizmati va 

kommunikatsiyalar 

boshqarmasi 

 

Yuridik departament 

5. Konstitutsiyaviy 

Qonunning ijrosi va Tadbirlar 

rejasi bo‘yicha amalga 

oshirilgan ishlar to‘g‘risida 

Vazirlar Mahkamasiga va 

Oliy Majlis Senatiga axborot 

kiritish. 

Qonunning ijrosi va tadbirlar rejasi 

bo‘yicha amalga oshirilgan ishlar 

to‘g‘risida axborot kiritish. 

2026-yil 14-oktabr 

 

Vazirlikning tarkibiy 

tuzilmalari hamda tizim 

tashkilotlari 

 

Yuridik departament 

 

 


